
ਮੈਥੇਮੈਟਿਕਸ ਲਈ ਰਾਜ ਦੇ ਸਾਂਝੇ ਕੇਂਦਰੀ ਮਿਆਰਾਂ ਦੇ ਮੁੱਖ ਅੰਸ਼

ਰਾਜ ਦੇ ਸਾਂਝੇ ਕੇਂਦਰੀ ਮਿਆਰ (CCSS) ਪਰਿਭਾਸ਼ਿਤ ਕਰਦੇ ਹਨ ਕਿ ਵਿਦਿਆਰਥੀਆਂ ਨੂੰ ਮੈਥੇਮੈਟਿਕਸ ਦੀ ਪੜ੍ਹਾਈ ਵਿੱਚ ਕੀ ਸਮਝਣਾ ਚਾਹੀਦਾ ਹੈ ਅਤੇ ਕੀ ਕਰਨ ਦੇ ਸਮਰੱਥ ਹੋਣਾ ਚਾਹੀਦਾ ਹੈ। ਜੋ ਵਿਦਿਆਰਥੀ ਮੈਥੇਮੈਟਿਕਸ ਦੇ CCSS ਵਿੱਚ ਮੁਹਾਰਤ ਹਾਸਲ ਕਰਦੇ ਹਨ ਉਹ ਕਾਲਜ-ਪੱਧਰ ਤੇ ਕੋਰਸਾਂ ਲਈ ਤਿਆਰ ਹੋਣਗੇ ਅਤੇ ਉਹਨਾਂ ਕੋਲ ਵਰਤਮਾਨ ਨੌਕਰੀਆਂ ਵਿੱਚ ਸਫਲਤਾ ਲਈ ਲੋੜੀਂਦੇ ਹੁਨਰ ਹੋਣਗੇ। 
CCSS ਵਿੱਚ ਮਿਆਰਾਂ ਦਾ ਇੱਕ ਕੇਂਦਰਿਤ ਅਤੇ ਸੰਗਤ ਸਮੂਹ ਸ਼ਾਮਲ ਹੈ ਜੋ ਵਿਦਿਆਰਥੀਆਂ ਨੂੰ ਉਹਨਾਂ ਮੁੱਖ ਵਿਸ਼ਿਆਂ ਵਿੱਚ ਪ੍ਰਵੀਣਤਾ ਹਾਸਲ ਕਰਨ ਦਾ ਮੌਕਾ ਦਿੰਦਾ ਹੈ ਜੋ ਸ਼ੁਰੂਆਤੀ ਗ੍ਰੇਡਾਂ ਵਿੱਚ ਸ਼ੁਰੂ ਕੀਤੇ ਜਾਂਦੇ ਹਨ ਅਤੇ ਬਾਅਦ ਦੇ ਵਰ੍ਹਿਆਂ ਵਿੱਚ ਵਿਕਸਤ ਕੀਤੇ ਜਾਂਦੇ ਹਨ। ਬਾਅਦ ਦੇ ਵਰ੍ਹਿਆਂ ਵਿੱਚ ਵੱਧ ਵਿਕਸਤ ਮੈਥੇਮੈਟਿਕਸ ਦੀ ਪੜ੍ਹਾਈ ਲਈ ਲੋੜੀਂਦੀਆਂ ਕੇਂਦਰੀ ਧਾਰਣਾਵਾਂ ਤੇ ਧਿਆਨ ਦੇ ਕੇ, ਵਿਦਿਆਰਥੀ ਇਸਨੂੰ ਵੱਧ ਗਹਿਰਾਈ ਨਾਲ ਸਮਝ ਸਕਦੇ ਹਨ। 
ਕਿੰਡਰਗਾਰਟਨ ਤੋਂ ਲੈ ਕੇ ਗ੍ਰੇਡ ਅੱਠ ਦੇ ਮਿਆਰਾਂ ਨੂੰ ਗ੍ਰੇਡ ਪੱਧਰ ਅਨੁਸਾਰ ਸਮੂਹਬੱਧ ਕੀਤਾ ਗਿਆ ਹੈ ਅਤੇ ਉਹਨਾਂ ਵਿਸ਼ਿਆਂ ਵਿੱਚ ਵਿਵਸਿਥਤ ਕੀਤਾ ਗਿਆ ਹੈ ਜਿਨ੍ਹਾਂ ਵਿੱਚ ਗ੍ਰੇਡ ਅਨੁਸਾਰ ਥੋੜ੍ਹਾ ਅੰਤਰ ਹੁੰਦਾ ਹੈ। ਹਾਈ ਸਕੂਲ ਦੇ ਮਿਆਰ ਸਿਧਾਂਤਕ ਗ੍ਰੇਡਾਂ ਵਿੱਚ ਵਿਵਸਥਿਤ ਕੀਤੇ ਗਏ ਹਨ। ਹਾਈ ਸਕੂਲ ਮੈਥੇਮੈਟਿਕਸ ਕੋਰਸ ਉਹਨਾਂ ਸ਼੍ਰੇਣੀਆਂ ਤੋਂ ਮਿਆਰਾਂ ਦਾ ਪ੍ਰਯੋਗ ਕਰਦੇ ਹੋਏ ਵਿਕਸਤ ਕੀਤੇ ਜਾਣੇ ਚਾਹੀਦੇ ਹਨ। ਇੱਕ ਅਜਿਹਾ ਕੋਰਸ ਜਿਸਨੂੰ ਗ੍ਰੇਡ ਅੱਠ ਜਾਂ ਹਾਈ ਸਕੂਲ ਵਿੱਚ ਪੇਸ਼ ਕੀਤਾ ਜਾ ਸਕਦਾ ਹੈ, ਅਲਜਬਰਾ I, ਨੂੰ CCSS ਵਿੱਚ ਸ਼ਾਮਲ ਕੀਤਾ ਗਿਆ ਹੈ। ਇਸ ਤੋਂ ਇਲਾਵਾ, CCSS ਵਿੱਚ ਉੱਨਤ ਕੋਰਸਾਂ ਲਈ ਮਿਆਰ ਸ਼ਾਮਲ ਹਨ ਜਿਨ੍ਹਾਂ ਵਿੱਚ ਕੈਲਕੁਲਸ ਅਤੇ ਅਡਵਾਂਸਡ ਪਲੇਸਮੈਂਟ ਪ੍ਰੋਬੈਬਿਲਿਟੀ ਅਤੇ ਸਟੈਟਿਸਟਿਕਸ ਸ਼ਾਮਲ ਹਨ; ਜੋ ਮਿਆਰ ਹਾਈ ਸਕੂਲ ਵਿੱਚ ਅਜਿਹੇ ਉੱਨਤ ਕੋਰਸ ਲਈ ਵਿਦਿਆਰਥੀਆਂ ਨੂੰ ਤਿਆਰ ਕਰਨ ਲਈ ਬਣਾਏ ਗਏ ਹਨ, ਉਹਨਾਂ ਨੂੰ ਜਮ੍ਹਾਂ (+) ਦੇ ਨਿਸ਼ਾਨ ਨਾਲ ਚਿੰਨ੍ਹਿਤ ਕੀਤਾ ਗਿਆ ਹੈ। ਮਿਆਰਾਂ ਵਿੱਚ ਏਕੀਕ੍ਰਿਤ ਮੈਥੇਮੈਟਿਕਸਕ ਅਭਿਆਸ ਮਿਆਰ (Standards for Mathematical Practice) ਵੀ ਹਨ ਜੋ ਹੁਨਰਾਂ ਅਤੇ ਪ੍ਰਕਿਰਿਆਵਾਂ ਦੇ ਇੱਕ ਸੈਟ ਦਾ ਵਰਣਨ ਕਰਦੇ ਹਨ ਜੋ ਸਾਰੇ ਵਿਦਿਆਰਥੀਆਂ ਦੁਆਰਾ ਆਪਣੀ ਮੈਥੇਮੈਟਿਕਸ ਦੀ ਪੜ੍ਹਾਈ ਦੇ ਭਾਗ ਦੇ ਤੌਰ ਤੇ ਵਿਕਸਤ ਕੀਤੇ ਜਾਣੇ ਚਾਹੀਦੇ ਹਨ। 
ਕਿੰਡਰਗਾਰਟਨ ਤੋਂ ਲੈ ਕੇ ਗ੍ਰੇਡ ਅੱਠ ਤੱਕ ਗ੍ਰੇਡ ਪੱਧਰ ਦੇ ਮਿਆਰ: ਵਿਸ਼ਾ ਖੇਤਰ 
ਗਣਨਾ ਅਤੇ ਗਣਨ ਸੰਖਿਆਵਾਂ (Counting and Cardinality - CC), ਕਿਰਿਆਵਾਂ ਅਤੇ ਅਲਜਬਰਾ ਸੋਚ-ਪ੍ਰਣਾਲੀ (Operations and Algebraic Thinking - OA), ਆਧਾਰ ਦਸ ਵਿੱਚ ਸੰਖਿਆਵਾਂ ਅਤੇ ਕਿਰਿਆਵਾਂ (Number and Operations in Base Ten - NBT), ਸੰਖਿਆ ਅਤੇ ਕਿਰਿਆਵਾਂ – ਭਿੰਨਾਂ (Number and Operations – Fractions - NF), ਅਨੁਪਾਤ ਅਤੇ ਸਮਾਨੁਪਾਤ, ਸਬੰਧ (Ratios and Proportional, Relationships - RP), ਨੰਬਰ ਸਿਸਟਮ (Number System - NS), ਮਾਪ ਅਤੇ ਡੇਟਾ (Measurement and Data - MD), ਪਦ ਅਤੇ ਸਮੀਕਰਣਾਂ (Expressions and Equations - EE), ਫਲਨ (Functions - F), ਜਿਓਮੈਟਰੀ (Geometry - G), ਅਤੇ ਸਟੈਟਿਸਟਿਕਸ ਅਤੇ ਪ੍ਰੋਬੈਬਿਲਿਟੀ (Statistics and Probability - SP)।
ਹਾਈ ਸਕੂਲ ਦੇ ਮਿਆਰ: ਸਿਧਾਂਤਕ ਸ਼੍ਰੇਣੀਆਂ 
ਸੰਖਿਆ ਅਤੇ ਮਾਤਰਾ (N), ਅਲਜਬਰਾ (A), ਫਲਨ (F), ਮਾਡਲਿੰਗ ((), ਜਿਓਮੈਟਰੀ (G), ਅਤੇ ਸਟੈਟਿਸਟਿਕਸ ਅਤੇ ਪ੍ਰੋਬੈਬਿਲਿਟੀ (S)।

ਮੈਥੇਮੈਟਿਕਸ ਲਈ ਰਾਜ ਦੇ ਸਾਂਝੇ ਕੇਂਦਰੀ ਮਿਆਰ
ਅਰੰਭਕ ਗ੍ਰੇਡਾਂ ਵਿੱਚ ਅਰਥਮੈਟਿਕ ਅਤੇ ਪੂਰਨ ਸੰਖਿਆਵਾਂ ਨਾਲ ਪ੍ਰਵਾਹ ਤੇ ਧਿਆਨ
ਕਿੰਡਰਗਾਰਟਨ ਤੋਂ ਲੈ ਕੇ ਗ੍ਰੇਡ ਪੰਜ ਤੱਕ ਦੇ ਮਿਆਰ ਵਿਦਿਆਰਥੀਆਂ ਨੂੰ ਅਰਥਮੈਟਿਕਸ (ਜੋੜ, ਘਟਾਓ, ਗੁਣਾ ਅਤੇ ਭਾਗ), ਭਿੰਨਾਂ, ਅਤੇ ਦਸ਼ਮਲਵ ਪੂਰਨ ਅੰਕਾਂ ਵਿੱਚ ਮਜ਼ਬੂਤ ਅਧਾਰ ਮੁਹੱਈਆ ਕਰਦੇ ਹਨ। ਇਹਨਾਂ ਹੁਨਰਾਂ ਵਿੱਚ ਮੁਹਾਰਤ ਵਿਦਿਆਰਥੀਆਂ ਨੂੰ ਬਾਅਦ ਦੇ ਗ੍ਰੇਡਾਂ ਵਿੱਚ ਵਧੇਰੇ ਉੱਨਤ ਧਾਰਨਾਵਾਂ ਅਤੇ ਪ੍ਰਕਿਰਿਆਵਾਂ ਸਿੱਖਣ ਲਈ ਤਿਆਰ ਕਰਦੀ ਹੈ। CCSS ਵਿਦਿਆਰਥੀਆਂ ਵਿੱਚ ਪ੍ਰਕਿਰਿਆਤਮਕ ਪ੍ਰਵਾਹ ਦੇ ਨਾਲ-ਨਾਲ ਧਾਰਣਾ ਸਬੰਧੀ ਸਮਝ ਵਿਕਸਤ ਕਰਕੇ ਵਿਸ਼ਿਆਂ ਵਿੱਚ ਮੁਹਾਰਤ ਹਾਸਲ ਕਰਨ ਲਈ ਸਮਾਂ ਮੁਹੱਈਆ ਕਰਦੇ ਹਨ। ਜੋ ਵਿਦਿਆਰਥੀ ਪੂਰਨ ਅੰਕਾਂ ਸਮੇਤ ਮੈਥੇਮੈਟਿਕਸ ਦੇ ਜਰੂਰੀ ਤੱਥਾਂ ਵਿੱਚ ਪ੍ਰਵਾਹ ਹਾਸਲ ਕਰ ਲੈਂਦੇ ਹਨ ਉਹ ਵਧੇਰੇ ਜਟਿਲ ਹੁਨਰਾਂ ਅਤੇ ਅਲਗੋਰਿਦਮ ਤੇ ਧਿਆਨ ਦੇਣ ਦੇ ਬੇਹਤਰ ਯੋਗ ਬਣ ਜਾਣਗੇ। ਮਿਆਰਾਂ ਦੇ ਇੱਕ ਪ੍ਰਤਿਨਿਧ ਨਮੂਨੇ ਵਿੱਚ ਸ਼ਾਮਲ ਹੈ:
· K.OA.2 – ਜੋੜ ਅਤੇ ਘਟਾਉ ਦੇ ਸ਼ਾਬਦਿਕ ਸਵਾਲਾਂ ਨੂੰ ਹੱਲ ਕਰਨਾ, ਅਤੇ 10 ਦੇ ਅੰਦਰ ਸੰਖਿਆਵਾਂ ਨੂੰ ਜੋੜਨਾ ਅਤੇ ਘਟਾਉਣਾ, ਉਦਾਹਰਣ ਲਈ ਸਵਾਲ ਨੂੰ ਦਰਸਾਉਣ ਲਈ ਵਸਤੂਆਂ ਜਾਂ ਚਿੱਤਰਾਂ ਦਾ ਪ੍ਰਯੋਗ ਕਰਕੇ।
· 2.NBT.7 – 1000 ਦੇ ਅੰਦਰ ਸੰਖਿਆਵਾਂ ਨੂੰ ਜੋੜਨਾ ਅਤੇ ਘਟਾਉਣਾ, ਪਦ ਮੁੱਲ, ਕਿਰਿਆਵਾਂ ਦੀਆਂ ਵਿਸ਼ੇਸ਼ਤਾਵਾਂ, ਅਤੇ/ਜਾਂ ਜੋੜ ਅਤੇ ਘਟਾਉ ਵਿਚਕਾਰ ਸੰਬੰਧ ਦੇ ਅਧਾਰ ਤੇ ਠੋਸ ਮਾਡਲ ਜਾਂ ਚਿੱਤਰਾਂ ਅਤੇ ਰਣਨੀਤੀਆਂ ਦੀ ਵਰਤੋਂ ਕਰਦੇ ਹੋਏ; ਰਣਨੀਤੀ ਦਾ ਲਿਖਤੀ ਤਰੀਕੇ ਦੇ ਨਾਲ ਸਬੰਧ ਜੋੜਨਾ। ਇਹ ਸਮਝਣਾ ਕਿ ਤਿੰਨ ਅੰਕਾਂ ਦੀਆਂ ਸੰਖਿਆਵਾਂ ਨੂੰ ਜੋੜਨ ਜਾਂ ਘਟਾਉਣ ਵਿੱਚ, ਵਿਦਿਆਰਥੀ ਸੈਂਕੜੇ, ਦਹਾਈਆਂ ਅਤੇ ਇਕਾਈਆਂ ਨੂੰ ਜੋੜਦਾ ਜਾਂ ਘਟਾਉਂਦਾ ਹੈ; ਅਤੇ ਕਦੇ-ਕਦੇ ਦਹਾਈਆਂ ਜਾਂ ਸੈਂਕੜਿਆਂ ਨੂੰ ਬਣਾਉਣਾ ਜਾਂ ਮਿਟਾਉਣਾ ਜ਼ਰੂਰੀ ਹੁੰਦਾ ਹੈ।
· 3.OA.7 – 100 ਦੇ ਅੰਦਰ ਸੰਖਿਆਵਾਂ ਨੂੰ ਰਵਾਨਗੀ ਨਾਲ ਗੁਣਾ ਅਤੇ ਭਾਗ ਕਰਨਾ, ਰਣਨੀਤੀਆਂ ਦਾ ਪ੍ਰਯੋਗ ਕਰਨਾ ਜਿਵੇਂ ਕਿ ਗੁਣਾ ਅਤੇ ਭਾਗ ਵਿਚਕਾਰ ਸੰਬੰਧ (ਉਦਾਹਰਨ ਲਈ ਇਹ ਜਾਣਦੇ ਹੋਏ ਕਿ 8 x 5 = 40 ਹੁੰਦਾ ਹੈ, ਵਿਦਿਆਰਥੀ ਜਾਣਦਾ ਹੈ ਕਿ 40 ÷ 5 = 8 ਹੋਵੇਗਾ) ਜਾਂ ਕਿਰਿਆਵਾਂ ਦੀਆਂ ਵਿਸ਼ੇਸ਼ਤਾਵਾਂ। ਗ੍ਰੇਡ 3 ਦੇ ਅੰਤ ਵਿੱਚ, ਇੱਕ ਅੰਕ ਦੀਆਂ ਦੋ ਸੰਖਿਆਵਾਂ ਦੇ ਸਾਰੇ ਗੁਣਨਫਲਾਂ ਨੂੰ ਯਾਦ ਕਰਕੇ ਜਾਣਨਾ।
· 4.NBT.6 – ਪੂਰਨ ਅੰਕਾਂ ਦੇ ਭਾਗਫਲ ਅਤੇ ਚਾਰ ਅੰਕਾਂ ਦੇ ਭਾਜ-ਅੰਸ਼ਾਂ ਅਤੇ ਇੱਕ ਅੰਕ ਦੇ ਭਾਜਕਾਂ ਨਾਲ ਬਾਕੀ ਕੱਢਣਾ, ਪਦ ਮੁੱਲ, ਕਿਰਿਆਵਾਂ ਦੀਆਂ ਵਿਸ਼ੇਸ਼ਤਾਵਾਂ, ਅਤੇ/ਜਾਂ ਗੁਣਾ ਅਤੇ ਭਾਗ ਵਿਚਕਾਰ ਸੰਬੰਧ ਦੇ ਅਧਾਰ ਤੇ ਯੋਜਨਾਵਾਂ ਦਾ ਪ੍ਰਯੋਗ ਕਰਕੇ। ਸਮੀਕਰਣਾਂ, ਆਇਤਾਕਾਰ ਸਾਰਣੀਆਂ ਅਤੇ/ਜਾਂ ਵਿਸ਼ੇ ਦੇ ਮਾਡਲਾਂ ਦਾ ਪ੍ਰਯੋਗ ਕਰਕੇ ਗਿਣਤੀ ਦੇ ਉਦਾਹਰਣ ਦੇਣਾ ਅਤੇ ਸਮਝਾਉਣਾ।
ਭਿੰਨਾਂ ਅਤੇ ਦਸ਼ਮਲਵਾਂ ਵਿੱਚ ਪ੍ਰਵਾਹ
ਅਲਜਬਰਾ ਵਿੱਚ ਸਫਲਤਾ ਪ੍ਰਾਪਤ ਕਰਨ ਲਈ ਵਿਦਿਆਰਥੀਆਂ ਲਈ ਭਿੰਨਾਂ ਬਾਰੇ ਪ੍ਰਕਿਰਿਆਤਮਕ ਅਤੇ ਧਾਰਣਾ ਸਬੰਧੀ ਗਿਆਨ ਦੀ ਮੁਹਾਰਤ ਜਰੂਰੀ ਹੈ। ਗ੍ਰੇਡ ਤਿੰਨ ਵਿੱਚ, ਵਿਦਿਆਰਥੀ ਸੰਖਿਆਵਾਂ ਦੇ ਤੌਰ ਤੇ ਭਿੰਨਾਂ ਦੀ ਇੱਕ ਸਮਝ ਵਿਕਸਤ ਕਰਨਾ ਅਤੇ ਇੱਕ ਸੰਖਿਆ ਰੇਖਾ ਚਿੱਤਰ ਤੇ ਭਿੰਨਾਂ ਨੂੰ ਦਰਸਾਉਣਾ ਸ਼ੁਰੂ ਕਰਦੇ ਹਨ। ਭਿੰਨਾਂ ਦਾ ਜੋੜ ਅਤੇ ਘਟਾਉ ਗ੍ਰੇਡ ਚਾਰ ਵਿੱਚ ਅਤੇ ਗੁਣਾ ਅਤੇ ਭਾਗ ਗ੍ਰੇਡ ਪੰਜ ਵਿੱਚ ਸ਼ੁਰੂ ਕੀਤੇ ਜਾਂਦੇ ਹਨ। ਗ੍ਰੇਡ ਛੇ ਅਤੇ ਸੱਤ ਦੇ ਮਿਆਰ ਭਿੰਨਾਂ ਨਾਲ ਕੰਮ ਨੂੰ ਅੱਗੇ ਵਧਾਉਂਦੇ ਹਨ ਅਤੇ ਧਾਰਣਾਵਾਂ ਵਿਕਸਤ ਕਰਦੇ ਹਨ ਜਿਵੇਂ ਪਰਿਮੇਯ ਸੰਖਿਆਵਾਂ ਅਤੇ ਸਮਾਨੁਪਾਤ ਸੰਬੰਧ। ਮਿਆਰਾਂ ਦੇ ਇੱਕ ਪ੍ਰਤਿਨਿਧ ਨਮੂਨੇ ਵਿੱਚ ਸ਼ਾਮਲ ਹੈ:
· 3.NF.2.a – ਪੂਰਨ ਅੰਕ ਦੇ ਤੌਰ ਤੇ 0 ਤੋਂ 1 ਤੱਕ ਅੰਤਰ ਨੂੰ ਪਰਿਭਾਸ਼ਿਤ ਕਰਕੇ ਇੱਕ ਸੰਖਿਆ ਰੇਖਾ ਚਿੱਤਰ ਤੇ ਇੱਕ ਭਿੰਨ 1/b ਨੂੰ ਦਰਸਾਉਣਾ ਅਤੇ ਇਸਨੂੰ ਬਰਾਬਰ ਭਾਗਾਂ b ਵਿੱਚ ਵੰਡਣਾ। ਇਹ ਪਛਾਣਨਾ ਕਿ ਹਰੇਕ ਭਾਗ ਦਾ ਆਕਾਰ 1/b ਹੈ ਅਤੇ 0 ਤੇ ਅਧਾਰਤ ਭਾਗ ਦਾ ਅੰਤਬਿੰਦੂ ਸੰਖਿਆ ਰੇਖਾ ਤੇ ਸੰਖਿਆ 1/b ਦਰਸਾਉਂਦਾ ਹੈ।
· 4.NF.3.d – ਸਮਾਨ ਪੂਰਨ ਦਾ ਸੰਦਰਭ ਦਿੰਦੇ ਹੋਏ ਅਤੇ ਸਮਾਨ ਭਾਜਕਾਂ ਵਾਲੀਆਂ ਭਿੰਨਾਂ ਦੇ ਜੋੜ ਅਤੇ ਘਟਾਉ ਵਾਲੇ ਸ਼ਾਬਦਿਕ ਸੁਆਲਾਂ ਨੂੰ ਹੱਲ ਕਰਨਾ, ਜਿਵੇਂ ਸੁਆਲ ਨੂੰ ਦਰਸਾਉਣ ਲਈ ਦ੍ਰਿਸ਼ਟੀਗਤ ਭਿੰਨ ਮਾਡਲਾਂ ਅਤੇ ਸਮੀਕਰਣਾਂ ਦਾ ਪ੍ਰਯੋਗ ਕਰਕੇ।
· 5.NF.2 – ਅਸਮਾਨ ਭਾਜਕਾਂ ਦੀਆਂ ਸੰਖਿਆਵਾਂ ਸਮੇਤ, ਸਮਾਨ ਪੂਰਨ ਅੰਕ ਦਾ ਸੰਦਰਭ ਦਿੰਦੇ ਹੋਏ ਭਿੰਨਾਂ ਦੇ ਜੋੜ ਅਤੇ ਘਟਾਉ ਵਾਲੇ ਸ਼ਾਬਦਿਕ ਸੁਆਲਾਂ ਨੂੰ ਹੱਲ ਕਰਨਾ, ਜਿਵੇਂ ਸੁਆਲ ਨੂੰ ਦਰਸਾਉਣ ਲਈ ਦ੍ਰਿਸ਼ਟੀਗਤ ਭਿੰਨ ਮਾਡਲਾਂ ਅਤੇ ਸਮੀਕਰਣਾਂ ਦਾ ਪ੍ਰਯੋਗ ਕਰਕੇ। ਮਨ ਵਿੱਚ ਅਨੁਮਾਨ ਲਗਾਉਣ ਲਈ ਅਤੇ ਉੱਤਰਾਂ ਦੀ ਤਰਕਸੰਗਤੀ ਦਾ ਮੁਲਾਂਕਣ ਕਰਨ ਲਈ ਮਾਨਕ ਭਿੰਨਾਂ ਅਤੇ ਭਿੰਨਾਂ ਦੀ ਸੰਖਿਆ ਸਮਝ ਦਾ ਪ੍ਰਯੋਗ ਕਰਨਾ। ਉਦਾਹਰਣ ਲਈ, ਇਹ ਦੇਖਦੇ ਹੋਏ ਕਿ 3/7 < 1/2 ਹੈ, ਇੱਕ ਗਲਤ ਹੱਲ 2/5+ 1/2 = 3/7 ਨੂੰ ਪਛਾਣਨਾ।
· 5.NBT.7 –ਸੌਵੇਂ ਹਿੱਸੇ ਵਾਲੇ ਦਸ਼ਮਲਵਾਂ ਨੂੰ ਜੋੜਨਾ, ਘਟਾਉਣਾ, ਗੁਣਾ ਅਤੇ ਤਕਸੀਮ ਕਰਨਾ, ਪਦ ਮੁੱਲ, ਕਿਰਿਆਵਾਂ ਦੀਆਂ ਵਿਸ਼ੇਸ਼ਤਾਵਾਂ, ਅਤੇ/ਜਾਂ ਜੋੜ ਅਤੇ ਘਟਾਉ ਵਿਚਕਾਰ ਸੰਬੰਧ ਦੇ ਅਧਾਰ ਤੇ ਠੋਸ ਮਾਡਲ ਜਾਂ ਚਿੱਤਰਾਂ ਅਤੇ ਰਣਨੀਤੀਆਂ ਦੀ ਵਰਤੋਂ ਕਰਦੇ ਹੋਏ; ਤਰਕ ਦੀ ਵਿਆਖਿਆ ਕਰਨ ਲਈ ਰਣਨੀਤੀ ਦਾ ਲਿਖਤੀ ਤਰੀਕੇ ਦੇ ਨਾਲ ਸਬੰਧ ਜੋੜਨਾ।
· 7.NS.2.c – ਪਰਿਮੇਯ ਸੰਖਿਆਵਾਂ ਦੀ ਗੁਣਾ ਅਤੇ ਤਕਸੀਮ ਲਈ ਰਣਨੀਤੀਆਂ ਦੇ ਤੌਰ ਤੇ ਕਿਰਿਆਵਾਂ ਦੀਆਂ ਵਿਸ਼ੇਸ਼ਤਾਵਾਂ ਲਾਗੂ ਕਰਨਾ
· 7.RP.3 – ਬਹੁ-ਕਦਮੀ ਅਨੁਪਾਤ ਅਤੇ ਪ੍ਰਤਿਸ਼ਤ ਸੁਆਲਾਂ ਨੂੰ ਹੱਲ ਕਰਨ ਲਈ ਸਮਾਨੁਪਾਤ ਸੰਬੰਧਾਂ ਦਾ ਪ੍ਰਯੋਗ ਕਰਨਾ। ਉਦਾਹਰਨਾਂ: ਸਧਾਰਨ ਵਿਆਜ, ਟੈਕਸ, ਵਿਕਰੀ ਦੇ ਮਾਲ ਦਾ ਮੁੱਲ ਘਟਣਾ ਜਾਂ ਵਧਣਾ ਅਤੇ ਲਾਗਤ-ਮੁੱਲ ਅਤੇ ਵਿਕਰੀ ਮੁੱਲ ਵਿੱਚ ਅੰਤਰ, ਗ੍ਰੈਚੁਟੀ ਅਤੇ ਕਮੀਸ਼ਨ, ਫੀਸ, ਪ੍ਰਤਿਸ਼ਤ ਵਾਧਾ ਜਾਂ ਕਟੌਤੀ, ਪ੍ਰਤਿਸ਼ਤ ਅਸ਼ੁੱਧੀ।
ਗ੍ਰੇਡ ਅੱਠ ਤੱਕ ਅਲਜਬਰਾ ਦੀ ਤਿਆਰੀ ਅਤੇ ਗ੍ਰੇਡ ਅੱਠ ਦੇ ਮਿਆਰਾਂ ਨੂੰ ਸਥਾਪਤ ਕੀਤਾ ਗਿਆ
CCSS ਦਾ ਇਕਸਾਰ ਟੀਚਾ ਹੈ ਕਿ ਸਾਰੇ ਵਿਦਿਆਰਥੀ ਅਲਜਬਰਾ 1 ਵਿੱਚ ਸਫਲਤਾ ਪ੍ਰਾਪਤ ਕਰਨ। ਜੋ ਵਿਦਿਆਰਥੀ ਗ੍ਰੇਡ ਸੱਤ ਵਿੱਚ ਵਿਸ਼ਾ-ਵਸਤੂ ਅਤੇ ਹੁਨਰਾਂ ਵਿੱਚ ਮੁਹਾਰਤ ਹਾਸਲ ਕਰ ਲੈਂਦੇ ਹਨ ਉਹ ਗ੍ਰੇਡ ਅੱਠ ਵਿੱਚ ਅਲਜਬਰਾ ਲਈ ਚੰਗੀ ਤਰ੍ਹਾਂ ਤਿਆਰ ਹੋ ਜਾਣਗੇ। ਇਹ ਦੇਖਦੇ ਹੋਏ ਕਿ ਸਾਰੇ ਵਿਦਿਆਰਥੀਆਂ ਨੂੰ ਉਹਨਾਂ ਦੀ ਮੈਥੇਮੈਟਿਕਸ ਦੀ ਪੜ੍ਹਾਈ ਜਾਰੀ ਰੱਖਣੀ ਚਾਹੀਦੀ ਹੈ, CCSS ਵਿਦਿਆਰਥੀਆਂ ਨੂੰ ਗ੍ਰੇਡ ਅੱਠ ਦੇ ਮਿਆਰਾਂ ਵੱਲ ਅੱਗੇ ਵਧਾਉਂਦਾ ਹੈ ਜੋ ਉਹਨਾਂ ਨੂੰ ਅਲਜਬਰਾ 1 ਸਮੇਤ ਉਚੇਰੇ ਮੈਥੇਮੈਟਿਕਸ ਲਈ ਤਿਆਰ ਕਰਦੇ ਹਨ। 
ਮਾਡਲਿੰਗ ਦਾ ਪ੍ਰਯੋਗ ਕਰਦੇ ਹੋਏ ਅਸਲੀ ਜੀਵਨ ਦੇ ਪ੍ਰਯੋਗ
ਪੂਰੇ ਮਿਆਰਾਂ ਵਿੱਚ, ਵਿਦਿਆਰਥੀ ਉਹ ਮੈਥੇਮੈਟਿਕਸ ਪ੍ਰਯੋਗ ਕਰਦੇ ਹਨ ਜੋ ਉਹਨਾਂ ਨੇ ਅਜਿਹੇ ਸੁਆਲਾਂ ਨੂੰ ਹੱਲ ਕਰਨ ਲਈ ਸਿੱਖਿਆ ਹੈ ਜੋ ਰੋਜ਼ਾਨਾ ਜੀਵਨ, ਸਮਾਜ ਅਤੇ ਦਫਤਰ ਵਿੱਚ ਉਤਪੰਨ ਹੁੰਦੇ ਹਨ। ਮੈਥੇਮੈਟਿਕਸਕ ਅਭਿਆਸ ਲਈ ਮਿਆਰ (Standards for Mathematical Practice) ਇਸ ਹੁਨਰ ਤੇ ਜ਼ੋਰ ਦਿੰਦੇ ਹਨ ਅਤੇ ਮੈਥੇਮੈਟਿਕਸ ਦਾ ਪ੍ਰਯੋਗ ਕਰਦੇ ਹੋਏ ਅਸਲ ਜੀਵਨ ਦੀਆਂ ਸਥਿਤੀਆਂ ਦੇ ਮਾਡਲ ਬਣਾਉਣ ਲਈ ਵਿਸ਼ੇਸ਼ ਸੁਝਾਅ ਮੁਹੱਈਆ ਕਰਦੇ ਹਨ। ਹਾਈ ਸਕੂਲ ਦੇ ਮਿਆਰ ਹੋਰ ਧਾਰਣਾ ਸਬੰਧੀ ਸ਼੍ਰੇਣੀਆਂ ਵਿੱਚ ਮਾਡਲਿੰਗ ਮਿਆਰ ਸ਼ਾਮਲ ਹੁੰਦੇ ਹਨ; ਇਹਨਾਂ ਮਿਆਰ ਨੂੰ ਇੱਕ ਤਾਰੇ (() ਦੇ ਚਿੰਨ੍ਹ ਨਾਲ ਪਛਾਣਿਆ ਜਾਂਦਾ ਹੈ। ਮਿਆਰਾਂ ਦੇ ਇੱਕ ਪ੍ਰਤਿਨਿਧ ਨਮੂਨੇ ਵਿੱਚ ਸ਼ਾਮਲ ਹੈ:
· 3.MD.8 – ਬਹੁਭੁਜਾਂ ਦੀਆਂ ਪਰਿਧੀਆਂ ਵਾਲੇ ਅਸਲ ਜੀਵਨ ਅਤੇ ਮੈਥੇਮੈਟਿਕਸਕ ਸੁਆਲਾਂ ਨੂੰ ਹੱਲ ਕਰਨਾ, ਜਿਸ ਵਿੱਚ ਸ਼ਾਮਲ ਹੈ ਦਿੱਤੀਆਂ ਹੋਈਆਂ ਭੁਜਾ ਦੀਆਂ ਲੰਬਾਈਆਂ ਦੀਆਂ ਪਰਿਧੀਆਂ ਕੱਢਣਾ, ਇੱਕ ਅਗਿਆਤ ਭੁਜਾ ਦੀ ਲੰਬਾਈ ਕੱਢਣਾ, ਅਤੇ ਸਮਾਨ ਪਰਿਧੀ ਅਤੇ ਵੱਖ ਭਾਗਾਂ ਜਾਂ ਸਮਾਨ ਭਾਗਾਂ ਅਤੇ ਵੱਖ ਪਰਿਧੀ ਵਾਲੀਆਂ ਆਇਤਾਂ ਨੂੰ ਦਰਸਾਉਣਾ।
· F-IF.5 – ਕਿਸੇ ਫਲਨ ਦੇ ਵਿਸ਼ਾ-ਖੇਤਰ ਨੂੰ ਇਸਦੇ ਗ੍ਰਾਫ ਦੇ ਨਾਲ, ਜਿੱਥੇ ਵੀ ਲਾਗੂ ਹੁੰਦਾ ਹੋਵੇ, ਉਸ ਮਾਤਰਾਤਮਕ ਸੰਬੰਧ ਨਾਲ ਜੋੜਨਾ ਜਿਸਦਾ ਇਹ ਵਰਣਨ ਕਰਦਾ ਹੈ। ਉਦਾਹਰਣ ਲਈ, ਜੇ ਫਲਨ h(n) ਕਿਸੇ ਕਾਰਖ਼ਾਨੇ ਵਿੱਚ n ਇੰਜਨਾਂ ਨੂੰ ਜੋੜਨ ਵਿੱਚ ਲੱਗਣ ਵਾਲੇ ਵਿਅਕਤੀ-ਘੰਟਿਆਂ ਦੀ ਸੰਖਿਆ ਦਰਸਾਉਂਦਾ ਹੈ, ਤਾਂ ਧਨਾਤਮਕ ਪੂਰਨ ਅੰਕ ਫਲਨ ਦਾ ਇੱਕ ਢੁਕਵਾਂ ਖੇਤਰ ਹੋਣਗੇ।(
· G-MG – ਡਿਜ਼ਾਈਨ ਸੁਆਲਾਂ ਨੂੰ ਹੱਲ ਕਰਨ ਲਈ ਜਿਓਮੈਟਰੀ ਸਬੰਧੀ ਵਿਧੀਆਂ ਨੂੰ ਲਾਗੂ ਕਰਨਾ (ਜਿਵੇਂ ਭੌਤਿਕ ਨਿਯੰਤਰਣਾਂ ਨੂੰ ਪੂਰਾ ਕਰਨ ਅਤੇ ਲਾਗਤ ਨੂੰ ਘੱਟ ਕਰਨ ਲਈ ਕਿਸੇ ਵਸਤੂ ਜਾਂ ਢਾਂਚੇ ਨੂੰ ਤਿਆਰ ਕਰਨਾ; ਅਨੁਪਾਤਾਂ ਦੇ ਅਧਾਰ ਤੇ ਛਾਪਣ ਕਲਾ ਗ੍ਰਿਡ ਪ੍ਰਣਾਲੀਆਂ ਨਾਲ ਕੰਮ ਕਰਨਾ)।(
· S-MD.5.b – ਉਮੀਦ ਕੀਤੇ ਮੁੱਲਾਂ ਦੇ ਅਧਾਰ ਤੇ ਰਣਨੀਤੀਆਂ ਦਾ ਮੁਲਾਂਕਣ ਕਰਨਾ ਅਤੇ ਉਹਨਾਂ ਦੀ ਤੁਲਨਾ ਕਰਨਾ। ਉਦਾਹਰਨ ਲਈ, ਇੱਕ ਮਾਮੂਲੀ ਜਾਂ ਇੱਕ ਵੱਡੀ ਦੁਰਘਟਨਾ ਹੋਣ ਦੀਆਂ ਵੱਖ-ਵੱਖ, ਪਰ ਉਚਿਤ, ਸੰਭਾਵਨਾਵਾਂ ਦਾ ਪ੍ਰਯੋਗ ਕਰਦੇ ਹੋਏ ਇੱਕ ਉੱਚ-ਛੋਟ ਬਨਾਮ ਇੱਕ ਘੱਟ-ਛੋਟ ਵਾਲੀ ਆਟੋਮੋਬਾਈਲ ਬੀਮਾ ਪਾਲਿਸੀ ਦੀ ਤੁਲਨਾ ਕਰਨੀ।[image: image2.jpg]

